
Обраќање на министерот за одбрана Владо Мисајловски  по повод Денот на командата 
за операции 

16.10.2026 година – Касарна Боро Менков - Куманово, 
  
Почитувана претседателке и врховен командант на македонската Армија, 
Почитуван началник на Генералштабот, 
Почитуван заменик, 
Почитуван командант на Kомандата за операции, 
Почитувани генерали, офицери, подофицери и војници, 
Почитувани гости и претставници на медиумите, 
Почитувани пратеници, почитувани градоначалници, 
Почитувани пензионирани генерали и луѓе што ја изградиле оваа Армија, 
Почитувани војници и почитувани пријатели, 
  
Денеска сме тука за да оддадеме признание на една од најзначајните структури на 
македонската Армија – Командата за операции, која претставува столб на нашите 
одбранбени капацитети и гарант за безбедноста на татковината. 
  
Овде во оваа Командата се обединети: знаењето, искуството и способностите на 
различните родови и служби, но пред сè, тука се луѓето кои секојдневно ја докажуваат 
својата подготвеност да ѝ служат на Македонија. Нивната сила не се мери само преку 
опремата и вооружувањето со кои располагаат, туку преку чувството на должност што го 
носат во себе, преку дисциплината и единството. 
  
Почитувани припадници на Командата, 
  
Вашиот придонес за безбедноста на нашата држава е видлив и дома и надвор. Вашата 
посветеност е особено значајна кога нашите граѓани се соочуваат со природни непогоди, 
пожари и други кризни состојби. Во таквите моменти, вашата униформа за македонските 
граѓани претставува симбол на сигурност, доверба и надеж. Преку учеството во 
мултинационалните сили и операции на НАТО, вие непосредно придонесувате и за 
зајакнување на колективната безбедност и одбрана. Со својата работа покажувате дека 
Македонија е одговорна членка на Алијансата, држава која не е само корисник на 
колективната безбедност, туку и активно придонесува во нејзиното зацврстување. Тоа е 
одговорност која не може да се измери само со бројот на реализирани задачи, вежби или 
мисии. 
И токму затоа, сакам денеска јасно да порачам дека вашата посветеност кон татковината е 
проследена со еднаква посветеност на институциите кон вас. Заедно со Генералштабот, 
остануваме цврсто определени за инвестиции во подобрување на условите за работа, за 
развојот на способностите на секој нејзин припадник и за модернизација на Армијата. 
Нашата цел е јасна – да продолжиме да градиме уште посилна, посовремена и подобро 
опремена Армија, способна да одговори на сите задачи што произлегуваат од 
националните потреби и од нашето членство во НАТО. 
  



Овие процеси бараат време, сериозна подготовка и сериозна координација. Но, сакам да 
знаете дека зад секоја наша активност стои една заедничка цел – македонскиот војник да 
ги има условите, опремата и поддршката што ги заслужува. 
  
Почитувани припадници на Командата за операции, 
Сакам да завршам со една порака директно до вас. Продолжете да работите со истата 
енергија, дисциплина и посветеност. Продолжете да ги развивате своите знаења и 
способности, да го чувате единството и да ја негувате довербата што македонските 
граѓани ја имаат во својата Армија. Бидете горди на униформата што ја носите, на 
традицијата што ја продолжувате и на одговорноста што ви е доверена. 
  
Но тука ќе ми дозволите и лично да се заблагодарам на Претседателката. 
  
Почитувана Претседателке, 
сакам лично да ви се заблагодарам за вашиот труд за вашата, посветеност, смелост, 
храброст и она што секогаш да се јавите да прашате за состојбите и секогаш да ни дадете 
поттик за она што го работиме. Последниот наш разговор би сакал тоа да биде и една 
убава вест за сите вас. 
Разговаравме и за реформите што треба да ги донесеме. 
  
Сакам и лично да се заблагодарам на Началникот на Генералштаб, на луѓето што се во 
неговиот тим, на луѓето што се во Директоратите, на луѓето во секциите, бидејќи напорно 
работат. 
Сакам да ве информирам дека од кога сум министер имаме тужби од 2019, 2020 до сега 
кои се исплатени преку 26 милиони евра додека јас сум министер. Тоа е направено 
бидејќи тоа се ваши средства и тоа го заслужувате, но паралелно исплаќаме се по 
колективен договор. Тоа е нешто што е многу важно за мене, но и за сите луѓе во 
Министерството, бидејќи знаат сите процеси како да ги предвидат. Но продолживме да 
набавуваме нова опрема. Може да видиме се стигнати сите JLTV возила , сите Страјкери и 
сето тоа е исплатено. 
  
Исто така се исплаќа се она што е по договор. Се исплатија Хаубиците, пристигнаа во 
Македонија. Се исплаќа се она што е предвидено согласно нашата агенда. 
Да, но не беше така. Кога дојдов како министер немаше средства, немаше доволно 
оставено пари по Колективен договор, немаше реформи и тоа треба да се каже. 
Јас сакам тука јавно да го кажам, но следуваат и убави времиња, бидејќи иако имавме 
потешкотии со многу договори, посебно ќе го истакнам Договорот со Леонардо, сакам да 
знаете дека чекор по чекор внимателно и доследно ќе го спроведеме и од следниот 
месец треба да се направи фатот или приемот на хеликоптерите, ќе стигнат два нови 
хеликоптери, а од следната година имаме најави за забрзано производство и уште пред 
рокот да стигнат и останатите хеликоптери по Договор. 
Тоа се сериозни средства што треба да ги одвоиме и ова го правам за вовед сето бидејќи 
се ќе се исплати, да- претставува огромна задача и предизвик за нас. Но со овој начин и со 
оваа работа и со огромна благодарност до секој еден Синдикат што навистина сака да 



помогне во подобрување на условите, сакам лично да се заблагодарам за нивната 
посветеност и за предлозите што ги даваат. 
  
Многу набрзо ќе донесеме и нов Колективен договор. Се почитува сегашниот, но се она 
што ќе го предложат синдикатите ќе биде прифатено и ќе направиме нов Колективен 
договор и тоа е важно да продолжи она што следува и сакам од тука да знаете дека ниту 
едно право што до сега го имате нема да биде загрозено. 
  
Ништо исто така најавив уште една реформа дека од 1-ви јануари ќе пораснат платите во 
Армијата и во Министерството и тоа стојам тука пред вас и тоа го најавувам. Но ќе 
завршам со една убава работа. 
17- ти еден од најубавите денови во мојот живот поради роденденот на мојот син, но и на 
најголемата команда тука во нашата Армија. Сакам да бидете информирани дека долго 
време работевме со Началникот и со Синдикатите и со останатите Директорати, но и со 
многу луѓе и старешини во Армијата да најдеме решение за професионалните војници 
кои завршуваат 45 години. 
  
Го работевме, и благодарен сум многу за ова решение бидејќи произлегува од Армијата, 
произлегува од луѓето што ја носат униформата. Сакам да бидете сите свесни дека веќе 
ова решение помина на колегиум на во владата и ќе се најде на седница на Влада уште 
следната недела. 
Но потоа ќе ве повикам сите и ќе ве избрифираме заедно со началникот, се разбира за да 
ви укажеме дека ниту еден од вас што завршува 45 години нема да биде заборавен, туку 
ќе му биде местото во Армијата и ќе остане се до негово пензионирање. 
Но тоа набрзо ќе го слушнете кога ќе помине одлуката на Влада. Јас ќе дадам се од себе 
да има повеќе опрема, да има повеќе средства, да има подобри примања. Но за ова и ова 
решение Претседателке ви благодарам бидејќи е поврзано и со зголемување на 
формацијата и ветерот во грб вие што ни го давате многу значи. 
  
Јас ова го кажувам од срце и сакам да пренесам на сите Началникот кој ја има мојата 
максимална поддршка и доверба и во наредните години ќе продолжиме со многу 
процеси. 
Исто така сите генерали, но и сите вие што давате се од себе и чесно работите и помагате 
за да се подобрат состојбите да знаете дека во мене имате најголем пријател. 
Да живее Армијата! 
Да живее. Македонија! 
Да сте ми живи и здрави. 
 


